
17-ը  օգոստոսի  2011թ.
Ք. Իջևան
Օ Ր Ա Կ Ա Ր Գ

2011թ.օգոստոսի  17-ին կայանալիք մարզխորհրդի նիստի

1. ՄԱՐԴԱՀԱՄԱՐԻ ԿԱՐԵՎՈՐՈՒԹՅՈՒՆԸ

Զեկ.` Ս.Մնացականյան – ՀՀ Ազգային վիճակագրական ծառայության նախագահ


1.1 ՄԱՐԴԱՀԱՄԱՐԻ ՆԱԽԱՊԱՏՐԱՍՏՄԱՆ ԱՇԽԱՏԱՆՔՆԵՐԻ ԸՆԹԱՑՔԸ

Զեկ.` Ա.Աչինյան 
– ՀՀ Ազգային վիճակագրական ծառայության Տավուշի մարզային

 


գործակալության պետ

2. ՀԱՄԱՅՆՔՆԵՐԻ ԽՆԱՄԱԿԱԼՈՒԹՅԱՆ ԵՎ ՀՈԳԱԲԱՐՁՈՒԹՅԱՆ ՄԱՐՄԻՆՆԵՐԻ 


ԿՈՂՄԻՑ ԴԺՎԱՐԻՆ ԻՐԱՎԻՃԱԿՆԵՐՈՒՄ ՀԱՅՏՆՎԱԾ ԵՐԵԽԱՆԵՐԻ ՀԵՏ 


ՏԱՐՎՈՂ  ԱՇԽԱՏԱՆՔՆԵՐԻ ՄԱՍԻՆ

Զեկ.` Ա.Մարկոսյան 
– ՀՀ Տավուշի մարզպետարանի աշխատակազմի ընտանիքի, կանանց 

և երեխաների պաշտպանության բաժնի վարիչ

3. ՄԱՐԶԻ ՀԱՄԱՅՆՔՆԵՐԻ ԱՎԱԳԱՆԻՆԵՐԻ ՈՐՈՇՈՒՄՆԵՐԸ ՍԱՀՄԱՆՎԱԾ ԺԱՄԿԵՏՆԵՐՈՒՄ ՄԱՐԶՊԵՏԱՐԱՆ ԱՌԱՔՄԱՆ ԵՎ ԴՐԱՆՑ ՀՀ ՕՐԵՆՍԴՐՈՒԹՅԱՆԸ ՀԱՄԱՊԱՏԱՍԽԱՆՈՒԹՅԱՆ  ՄԱՍԻՆ

Զեկ.` Մ.Մխիթարյան – ՀՀ Տավուշի մարզպետարանի աշխատակազմի ՏԻ և ՀԳՄ 

հարցերով վարչության պետ
Ա Ր Ձ Ա Ն Ա Գ Ր Ո Ւ Թ Յ Ո Ւ Ն   Թ Ի Վ  7 

Մ Ա Ր Զ Խ Ո Ր Հ Ր Դ Ի   Ն Ի Ս Տ Ի

17.08.2011թ.








ք.Իջևան

Նիստը վարում էր ՀՀ Տավուշի մարզպետ Ա.Ղուլարյանը.

Մարզխորհրդին ներկա էին  ՀՀ Ազգային վիճակագրական ծառայության նախագահը, ՀՀ Տավուշի մարզի համայնքների ղեկավարները, համայնքապետարանների քարտուղարները, ՀՀ կառավարությանն առընթեր անշարժ գույքի կադաստրի պետական կոմիտեի Իջևանի, Դիլիջանի, Բերդի և Նոյեմբերյանի տարածքային ստորաբաժանումների ղեկավարները, մարզի տարածքային անձնագրային բաժնի պետեր, մարդահամարի անցկացման մարզային հանձնաժողովը:

1. ՄԱՐԴԱՀԱՄԱՐԻ ԿԱՐԵՎՈՐՈՒԹՅՈՒՆԸ

---------------------------------------------------------------------------------------------------------------------------

/Զեկ.` Ս.Մնացականյան – ՀՀ Ազգային վիճակագրական ծառայության նախագահ/


Նախքան հարցին անդրադառնալը, զեկուցողը իր երախտագիտությունը հայտնեց մարզպետին և այն համայնքների ղեկավարներին, որոնք 2010թ. պատշաճ մակարդակով անց էին կացրել փորձնական մարդահամարը: Այնուհետև նա ներկայացրեց, թե ինչ է մարդահամարը, նրա կարևորությունը, նպատակը, նշանակությունը: Նա նշեց, որ մարդահամարը հատուկ կազմակերպված վիճակագրական հետազոտություն է, որ տալիս է հասարակության վիճակագրական պատկերը և դրանում տեղի ունեցող փոփոխությունները: Մարդահամարը` սահմանված ժամկետի դրությամբ տվյալ երկրում կամ դրա հստակ սահմանազատված մասում գտնվող բոլոր անձանց վերաբերյալ ժողովրդագրական, տնտեսական և սոցիալական տվյալների հավաքագրման, մշակման, վերլուծության, հրապարակման կամ այլ ճանապարհով տարածման ողջ գործընթացն է: Այն վեր է հանում փաստեր, որոնք էական նշանակություն ունեն պետական քաղաքականության մշակման, պլանավորման և կառավարման համար: Երկրի տնտեսական, սոցիալական և ժողովրդագրական պայմանների որոշման և գնահատման, ինչպես նաև երկրի և նրա բնակչության բարեկեցության բարձրացմանն ուղղված հիմնավոր ռազմավարության և ծրագրերի մշակման համար անհրաժեշտ են բնակչության թվաքանակի, տեղաբաշխման և նրա բնութագրիչների վերաբերյալ տվյալներ:

Մարդահամարի կարևորությունը մեծ է նաև գործարանների և կազմակերպությունների համար` ձեռնարկատիրության, արդյունաբերության և աշխատուժի գնահատման բնագավառներում: Ապրանքների և ծառայությունների աճող տեսականու սպառողական պահանջարկի հիմնավոր գնահատումը կախված է երկրի առանձին շրջանների բնակչության թվաքանակի և նրա սեռա-տարիքային կազմի վերաբերյալ ճշգրիտ տվյալների առկայությունից, քանի որ այս բնութագրիչները մեծ ազդեցություն ունեն կացարանների, տնային օգտագործման իրերի, պարենային ապրանքների, հագուստի, հանգստի հնարավարությունների, բժշկական նշանակության ապրանքների և այլնի պահանջարկի վրա:

Նա ներկայացրեց նաև մարդահամարի հիմնական առավելությունը, որը բնակչությանն առնչվող տվյալների  այլ աղբյուրներից կայանում է նրանում, որ այն եզակի հնարավորություն է տալիս միասնական ծրագրով, ողջ բնակչության` այդ թվում` աշխարհագրական փոքր տարածքների և բնակչության փոքրաթիվ խմբերի կտրվածքով, միաժամանակյա տեղեկություններ հավաքագրելու և այլն:
1.1 ՄԱՐԴԱՀԱՄԱՐԻ ՆԱԽԱՊԱՏՐԱՍՏՄԱՆ ԱՇԽԱՏԱՆՔՆԵՐԻ ԸՆԹԱՑՔԸ

---------------------------------------------------------------------------------------------------------------------------------

/Զեկ.` Ա.Աչինյան – ՀՀ Ազգային վիճակագրական ծառայության 
Տավուշի մարզային գործակալության պետ/
Զեկուցողը նշեց, որ “Մարդահամարի մասին” ՀՀ օրենքի պահանջի համաձայն, ՀՀ կառավարության 2009 թվականի մարտի 26-ի թիվ 301-Ն որոշմամբ սահմանվել է, որ ՀՀ-ում հերթական մարդահամարն անցկացվելու է 2011 թվականի հոկտեմբերի 12-ից 21-ը ներառյալը:
ՀՀ կառավարության նույն որոշման պահանջով ձևավորվել է մարդահամարի նախապատրաստման ու անցկացման մարզային հանձնաժողով` ՀՀ Տավուշի մարզպետ Ա.Ղուլարյանի նախագահությամբ: Փորձնական մարդահամարի և նաև այս ամբողջ ընթացքում մենք մարզային հանձնաժողովից, նրա նախաձեռնող խմբից, ինչպես նաև համայնքապետարաններից ստացել ենք գործուն օժանդակություն, ինչն ակնկալում ենք նաև այսուհետ:
Զեկուցողը ներկայացրեց ՀՀ 2011 թվականին մարդահամարի նախապատրաստման ու անցկացման աշխատանքների ընթացիկ փուլերը.

1. Մինչև 2011թ. ապրիլի 1-ը բազմաբնակարան ֆոնդի սեփականատերերին տրամադրել Ձև թիվ 1 բնակբնութագիր պետական վիճակագրական ձևը և լրացման հրահանգը /տրամադրված է/:

2. Մինչև 2011թ. մայիսի 1-ը ապահովել մարզի քաղաքային բնակավայրերին և խոշոր գյուղական համայնքներին /5000 և ավելի բնակիչ ունեցող/ սխեմատիկ հատակագծերով: Պատրաստ են մարզի 4 քաղաքների հատակագծերը, Իջևան քաղաքի հատակագծում վերջին ուղղումներն են կատարվում:

3. 2011թ. հունիսին իրականացվելու է քաղաքային համայնքների ցուցակագրում – այդ աշխատանքների համար ներգրավվելու են վճարովի ցուցակագրողներ, իրականացվելու է հրահանգավորում – սահմանված ժամկետում կատարտվի: Այստեղ ակնկալվում է քաղաքապետարանների գործուն օժանդակությունն ու աջակցությունը:

4. 2011թ. հունիսին գյուղական համայնքներում նույնպես իրականացվելու է գյուղական բնակավայրերի և դրանց տարածքում գտնվող այլ բնակատեղերի Ձև թիվ 2 գյուղական աղյուսակ 1 և տնային տնտեսությունների Ձև թիվ 2 գյուղական աղյուսակ 2 ցուցակների կազմման աշխատանքները:

Այս աշխատանքներն իրականացնում է գյուղական համայնքի ղեկավարի աշխատակազմի քարտուղարը:        

Հոկտեմբերի 12-ից 21-ը ներառյալ մարդահամարի անցկացումն է կրիտիկական պահի դրությամբ, որը սահմանվել է հոկտեմբերի 11-ի լույս 12-ի կեսգիշերը` 00 ժամը:

Հոկտեմբերի 22-ից 26-ն իրականացվում է ընտրանքային վերահսկիչ շրջագայություն:

2011թ. նոյեմբերի 1-ից 30-ն իրականացվում է մարդահամարի նյութերի հանձնում-ընդունում` ըստ վերադասության:

2011թ. դեկտեմբերի 1-ից 6 ամսվա կտրվածքով իրականացվում է մարդահամարի նյութերի նախապատրաստում /ծածկագրում/ և մեքենայական մշակում` կենտրոնացված կարգով, մարդահամարի վարչությունում:
Զեկուցողը նշեց, որ ակնկալվում է մարզային հանձնաժողովի և համայնքապետերի կողմից ցուցաբերվելիք օժանդակությունն ու աջակցությունը պահանջվող տարածքների, սենյակների տրամադրման գործում, որոնց քանակների և տևողության վերաբերյալ կտեղեկացվի կազմպլանը կազմելուց հետո: Անհրաժեշտաբար կկազմվի նաև բնակչության շրջանում մարդահամարը լուսաբանող  զանգվածային բացատրական աշխատանքների ծրագիր, որի իրագործմանը մեծապես կօգնեն տեղական հեռուստահաղորդումները:
Առաջարկվեց.

Համայնքների ղեկավարներին.

- Կարգավորել փողոցների, թաղամասերի անվանատախտակների առկայության իրավիճակը, շենքերի, շինությունների և բնակարանների համարանիշների առկայությունը:

- Ելնելով մինչ այսօր բոլորի կողմից կատարված աշխատանքներից, զեկուցողը վստահեցրեց, որ ՀՀ 2011թ. մարդահամարի անցկացումը Տավուշի մարզում կընթանա հաջողությամբ, պահանջվող մակարդակով և սահմանված կարգով:
- Տանել աշխատանքներ քաղաքների և խոշոր գյուղերի /5000+/ հասցեային տնտեսության կարգավորման նպատակով փողոցների անվանացույցերի, թաղամասերի, շենքների և բնակարանների համարանիշերի տեղադրման ուղղությամբ:
- Վարչական մարմինների կողմից բնակչության հաշվառման գործառույթների հնարավորինս կարգավորում /հատկապես համայնքներում գյուղական բնակչության հաշվառման գրանցամատյանների համադրումը ՀՀ ոստիկանության կողմից վարվող ՀՀ բնակչության պետական ռեգիստրի տվյալների հետ/:

- Մարդահամարի և հրահանգչական տեղամասերի համար ժամանակացույցով սահմանված ժամկետներում ժամանակավոր աշխատասենյակների տրամադրում` մարդահամարի տեղամասերի համար սեպտեմբերի 1-ից, 2,5 ամիս ժամկետով, իսկ հրահանգչական տեղամասերի համար սեպտեմբերի 15-ից, 1.5 ամիս ժամկետով:
- Աջակցել համայնքներում բնակչության իրազեկման համար զանգվածային-բացատրական աշխատանքների իրականացմանը` մարդահամարի նախապատրաստման և անցկացման բոլոր հիմնական փուլերի ընթացքում: 

2. ՀԱՄԱՅՆՔՆԵՐԻ ԽՆԱՄԱԿԱԼՈՒԹՅԱՆ ԵՎ ՀՈԳԱԲԱՐՁՈՒԹՅԱՆ ՄԱՐՄԻՆՆԵՐԻ 

ԿՈՂՄԻՑ ԴԺՎԱՐԻՆ ԻՐԱՎԻՃԱԿՆԵՐՈՒՄ ՀԱՅՏՆՎԱԾ ԵՐԵԽԱՆԵՐԻ ՀԵՏ 

ՏԱՐՎՈՂ  ԱՇԽԱՏԱՆՔՆԵՐԻ ՄԱՍԻՆ
---------------------------------------------------------------------------------------------------------------------------------

/Զեկ.` Ա.Մարկոսյան – ՀՀ Տավուշի մարզպետարանի աշխատակազմի ընտանիքի, 

կանանց և երեխաների իրավունքների պաշտպանության բաժնի վարիչ/

Զեկուցողը նշեց, որ Տավուշի   մարզպետարանի    աշխատակազմի   Ընտանիքի,   կանանց  և   երեխաների   իրավունքների   պաշտպանության    բաժինը   մշտապես   համագործակցում   է   տեղական   ինքնակառավարման  մարմինների   հետ . կյանքի  դժվարին  իրավիճակներում   հայտնված    երեխաների հայտնաբերման և հաշվառման  նպատակով: Համայնքների   խնամակալության  և   հոգաբարձության   մարմինները   բարձր   պատասխանատվություն   են   ցուցաբերում  համայնքներում   առանց   ծնողական   խնամքի  մնացած   երեխաների   և  առանց   ծնողական   խնամքի  մնացած  երեխաների  թվին   պատկանող   անձանց  հայտնաբերման,  հաշվառման   և  ժամանակին   մարզպետարաններ կայացնելու խնդրին:   Մարզում  հաշվառվել   ու  ՀՀ  աշխատանքի   և   սոցիալական   հարցերի   նախարարություն   կենտրոնական  հաշվառման     են   ներկայացվել  առանց  ծնողական   խնամքի   մնացած   32   երեխաներ   21  ընտանիքներից,   և   առանց   ծնողական   խնամքի  մնացած    երեխաների   թվին   պատկանող   14   անձ ՝  12  ընտանիքներից:                                                                        Խնամակալության   և  հոգաբարձության   մարմինների  և  ԸԿԵԻՊԲ –ի  միջոցով համայնքներում   բնակարանի   կարիք   ունեցող   18-23  տարեկան 11  անձանց   փաստաթղթերը   ուղարկվել   է  ՀՀ  աշխատանքի   և  սոցիալական   հարցերի   նախարարություն՝   բնակարանի   հերթագրման:                    Բոլոր   համայնքներում   աշխատանքներ   է  տարվում   կրթության   համակարգից  դուրս  մնացած   երեխաների   հայտնաբերման և  հանրակրթություն   վերադարձնելու  ուղղությամբ:                   Համայնքների   կողմից      ներկայացված   ահազանգերի   արդյունքում    մանկատանը   երեխաներին   տեղավորելու   համար   դիմած   ընտանիքների    ընտանեկան   պայմանների   ուսումնասիրման   արդյունքում   39  երեխայի  տրվել  է   եզրակացություն՝   Իջևանի  <<ՍՕՍ>> մանկական   գյուղում   տեղավորելու   մասին:  Համայնքների   խնամակալության   և  հոգաբարձության   մարմինների   կողմից   հայտնաբերվել  են   ծննդյան   վկայական   չունեցող    7 երեխաներ: Տարվող   աշխատանքների   արդյունքում   առաջիկայում   այս   երեխաները   կստանան   ձննդյան  վկայականներ:                                              Համայնքների  խնամակալության   և   հոգաբարձության   մարմինները   համագործակցության   մեջ  են   ՀՀ   ոստիկանեւթյան   մարզային   վարչության    Իջևանի,  Նոյեմբերյանի,  Դիլիջանի, Բերդի   անչափահասների   գործերով   բաժինների   հետ: Համատեղ   աշխատանքի   շնորհիվ  մարզում   նվազել   է   հաշվառման   մեջ   գտնվող,   հանցագործություն  կատարելու   հակում  ունեցող   անչափահասների   թիվը՝ 27- ից  դառնալով  21-ը: Համայնքների   խնամակալության  և  հոգաբարձության  մարմիններին  մեծապես   աջակցում  են  ծրագրեր   իրականացնող   տեղական   և  արտասահմանյան       կազմակերպությունները,  ՀԿ- ները: 2002 թ-ից  գործող   <<Օրորոց>>   ծրագրից   օգտվում   են  <<Ընտանեկան    նպաստ>>    համակարգում   կարիքավոր  ճանաչված   ընտանիքների  նորածին   երեխաներ:   Յուրաքանչյուր   եռամսյակ   մարզի   4   տարածքներում   բաշխվում   են  50-60 փաթեթ: 2008 թվականից   մարզում   գործում  է <<Մանկալքության   կանխարգելում   և ընտանիքների ամրապնդում >>   ծրագիրը: Ծրագրի   շրջանակներում    ընդգրկված    են    շուրջ   142  ընտանիքներ: Դպրոցահասակ  168  երեխաների   տրամադրվել  են   անհրաժեշտ   դասագրքեր,  գրենական   պիտույքներ,  5-6 ամսական    24   երեխաներ   ստացել   են   մանկական   սնունդ  և  հիգիենիկ   պարագաներ: Քաղաքի   երաժշտական,   արվեստի  և սպորտ    դպրոցներում   սովորող    համապատասխանաբար   24,  9   և  10   շահառուների    ուսման   վարձը   վճարվում  է   ծրագրի   կողմից: Համայնքներին   մեծ  աջակցություն  է  ցույց   տալիս   նաև  <<Վորլդ   Վիժն>>  ՀԿ-ը ՝ կարիքավոր  ընտանիքներին  տրամադրելով   հագուստ,  հիգիենայի   պարագաներ:    
3. ՄԱՐԶԻ ՀԱՄԱՅՆՔՆԵՐԻ ԱՎԱԳԱՆԻՆԵՐԻ ՈՐՈՇՈՒՄՆԵՐԸ ՍԱՀՄԱՆՎԱԾ ԺԱՄԿԵՏՆԵՐՈՒՄ ՄԱՐԶՊԵՏԱՐԱՆ ԱՌԱՔՄԱՆ ԵՎ ԴՐԱՆՑ ՀՀ ՕՐԵՆՍԴՐՈՒԹՅԱՆԸ ՀԱՄԱՊԱՏԱՍԽԱՆՈՒԹՅԱՆ  ՄԱՍԻՆ
---------------------------------------------------------------------------------------------------------------------------------

/Զեկ.` Մ.Մխիթարյան – ՀՀ Տավուշի մարզպետարանի աշխատակազմի ՏԻ և 

ՀԳՄ հարցերով վարչության պետ/
Զեկուցողը նշեց, որ <<Տեղական ինքնակառավարման մասին>> ՀՀ օրենքի 30-րդ հոդվածի 3-րդ կետի 8-րդ ենթակետով սահմանված 7-օրյա  ժամկետում ավագանիների որոշումները մարզպետարան են ներկայացրել մարզի համայնքների առնվազն 85%-ը: Ընդհանուր առմամբ 2011թ. յոթ ամիսների ընթացքում մարզպետարան են ներկայացվել 713 որոշումներ: Դրանց մշակման ընթացքում  55  որոշում կամ ստացվածների 7,7%-ը ճանաչվել է ոչ իրավաչափ և օրենսդրությանը չհամապատասխանող: Ղեկավարվելով <<Տեղական ինքնակառավարման մասին>> ՀՀ օրենքի 775-րդ հոդվածի պահանջներով, մարզպետի գրություններ են ուղարկվել համայնքների ղեկավարներին, առաջարկելով նրանց օրենքով սահմանված կարգով հրավիրել ավագանու արտահերթ նիստեր և վերադարձված որոշումները կամ ճանաչել անվավեր (չեղյալ), կամ համապատասխանեցնել օրենսդրությանը: Դրանցից 53-ը քննարկվել են, ընդունվել են նոր իրավական ակտեր: Երկուսի վերաբերյալ որոշումների կայացման գործընթացը կավարտվի օրերս: Դատարան ուղղարկված որոշումներ չկան:

Ավագանիների որոշումները ուշացումով մարզպետարան են առաքում Կիրանց, Աճարկուտ, Ներքին Ծաղկավան, Լճկաձոր, Զորական, Դեբեդավան, Այգեձոր, Վերին Կարմիրաղբյուր, Վերին Ծաղկավան և Չինչին համայնքների ղեկավարների աշխատակազմերը: Դա <<Տեղական ինքնակառավարման մասին>> ՀՀ օրենքի պահանջների կոպիտ խախտում է, որի անթույլատրելիության վրա է հրավիրվել գյուղապետերի և աշխատակազմերի քարտուղարների ուշադրությունը:

Որպես մարզի համայնքների ղեկավարների աշխատակազմերում նկատվող թերություն անհրաժեշտ է նշել, որ ընդունված նորմատիվ իրավական ակտերում կատարվող փոփոխությունները կամ լրացումները ընդունվում են անհատական իրավական ակտով: Մինչդեռ <<Իրավական ակտերի մասին>> ՀՀ օրենքի 70-րդ հոդվածի 5-րդ մասով հստակ սահմանված է, որ իրավաստեղծ մարմինն իրավական ակտում փոփոխություն կամ լրացում կարող է կատարել միայն նույն տեսակի իրավական ակտով (Վարագավան, Նորաշեն, Վերին Կարմիրաղբյուր, Վերին Ծաղկավան, Իծաքար, Կիրանց, Բաղանիս, Դեբեդավան և այլն):


Մարզպետի շրջաբերականներով ու համայնքներում իրականացվող վարչական հսկողությունների և անձնական շփումների ընթացքում համայնքների այս գործի համար պատասխանատու անձանց ուշադրությունը քանիցս հրավիրվել է խնդրի կարգավորման վրա: Պետք է նշել, որ վերջին տարիներին լուրջ դրական փոփոխություններ են նկատվել, որն արդյունք է նաև մարզպետարանի աշխատակազմի իրավաբանական բաժնի արդյունավետ գործունեության:
Հանձնարարվեց.

Տավուշի մարզպետարանի աշխատակազմի ՏԻ և ՀԳՄ հարցերով վարչության պետ Մ.Մխիթարյանին և աշխատակազմի իրավաբանական բաժնի վարիչ Ա.Գևորգյանին.

- Հետողական աշխատանք տանել համայնքների աշխատակազմերի հետ, հետևել որոշումների և այլ իրավական ակտերի օրենսդրությանը համապատասխանեցնելուն և առաքման ժամկետներին

- Առաջարկել համայնքների ղեկավարներին հետևել աշխատակազմերի կողմից իրավական ակտերի կազմման և առաքման աշխատանքներին:

ՄԱՐԶՊԵՏ


Ա.ՂՈՒԼԱՐՅԱՆ

